জামালপুরের শিল্পকলায় মঞ্চস্থ হলো নাট্যনীড়ের প্রেম পুরাণ
এস.এম হোসাইন আছাদ, জামালপুর ॥
ঈদের দ্বিতীয় দিন জামালপুর শিল্পকলা একাডেমী মিলানায়তনে মঞ্চায়ন হয়েছে নাট্যনীড়ের নাটক প্রেম পুরান। রবিবার সন্ধ্যায় শিল্পকলা একাডেমী মঞ্চে ডক্টর আফসার আহমেদের রচনায় ও বিভাস বিষ্ণু চৌধুরীরর নির্দেশানায় প্রেম পুরাণ নাটকটি উপস্থিত দর্শকদের মুগ্ধ করে। 

নাটকে আমাদের গ্রাম বাংলার মিথ, লৌকিকতা, প্রেম-বিরহ, দেওয়ান ও মাতব্বর শ্রেণীর সাথে সাধারণের মধ্যে আভিজাত্যের বিরোধের সূত্র ধরে বিয়োগান্তক পরিণতি দর্শককে নাড়িয়ে দেয়।নাটকে মূল উপজীব্য বিষয় ছিল গ্রামের অভিজাত দেওয়ানের মেয়ের সাথে এক সাধক পালাকারের প্রেম, বিরহ এবং আভিজাত্যের দ্বন্ধে দেওয়ানের হাতে ওই প্রেমিক যুগলের মৃত্যু।
এই প্রেমিক যুগলকে হত্যার পর দেওয়ান আতœহত্যা বলে চালিয়ে প্রেমিক যুগলের নামে মাজার গড়ে তুলে গ্রামে মেলা চালুর যে আড়াল গল্প ফুটিয়ে তোলার অসাধারণ চেষ্টা ছিল নাটকে। 

অভিনেতাদের চমতকার অভিনয় মুগ্ধ হয় উপস্থিত দর্শক। প্রেম পুরাণ নাটকে অভিনয় করেন যথাক্রমে মো: রাজিব মিয়া, স্মৃতি দাস, সাগর মূখার্জী, খাদিজা আক্তার, পিয়াল, সজিব, মাসুম, আবুল হাসনাত তালুকদার ও তপন।####

